Развiццё творчых здольнасцей i iнтэлекту на ўроку абагульнення i сiстэматызацыi ведаў па тэме “Лiчэбнiк”)   

Мэта:   - паглыбляць i сiстэматызаваць веды вучняў па асноуных пытаннях тэмы; 

             - удасканальваць уменне адрознiваць лiчэбнiкi ад iншых часцiн мовы; 

             - даваць марфалагiчную i словаўтваральную характарыстыку; 

             - выкарыстоўваць стылiстычныя i выяўленчыя магчымасцi лiчэбнiкаў ва ўласных вусных i пiсьмовых выказваннях; 

             - развiваць творчыя здольнасцi i iнтэлект вучняў. 

  
Праца з эпiграфам 
  

                                                                  Час змяняе чалавека як у фiзiчных, так i ў духоўных адносiнах. Дурань адзiн не змяняецца, бо час не прыносiць яму развiцця, а вопыт для яго не iснуе. 

                                                                                                       (А.С. Пушкiн) 

  

Слова настаунiка: 
         Я хачу, каб час, якi вы правялi на уроку, не прайшоу бязмэтна, а вопыт, якi вы набудзеце прыпадняу бы на яшчэ адну прыступачку ваша развiцце. 

         А дапаможа нам у гэтым часцiна мовы, якая гаворыць аб сабе так: 

                                               Аб сабе сказаць хачу: 

                                               Усе прадметы я лiчу. 

                                               Няма часу адпачыць: 

                                               Кожны просiць палiчыць - 

                                               Колькi iх, каторы ён? 

                                               Лiчбы - працы маей плен. 

  

Першы этап урока:  Размiнка 
Слова настаунiка: 
         Дзецi, вам будзе прапанаваны шэраг даволi простых пытанняў, якiя арыентаваны на праверку:       1) хуткасцi рэакцыi; 

                                                        2) кемлiвасцi; 

                                                        3) гатоўнасцi памяцi. 

         Ваша задача - як мага хутчэй даць правiльныя адказы, але мейце на ўвазе, што многiя пытаннi з падвохам. 

          I так, вы гатовыя пачаць? 

1. Якi сення дзень тыдня? 

2. Якое чысло было ўчора? 

3. Колькi вучэбных дзен засталося да канiкул? 

4. Назавiце 5 дзен тыдня, не называючы iх па iмёнах? 

         (пазаўчора, учора, сення, заўтра, паслязаўтра) 

5. Як называецца 2-гi месяц вясны? (красавiк) 

6. Што стаiць памiж мною i вамi? (лiтара i) 

7. Адно яйка вараць 4 хвiлiны. Колькi часу трэба варыць 5 яек? 

         (4 хвiлiны) 

8. Што належыць толькi табе, а выкарыстоўваецца часцей iншымi? (iмя) 

9. Калi мы бачым два, а гаворым чатырнаццаць? 

10. 24 + 46 будзе шэсцьдзесят або шэсцьдзесят? (70) 

11. Што гэта такое: ёсць у азёрах i рэках, а ў акiянах няма, есць у дрэвах i травах, а ў кветках няма? (лiтара р) 

12. У якiм месяцы людзi менш за усе размаўляюць? Чаму? (у лютым) 

13. 20 алоўкау без 15, трох не далажыўшы, 2 не далiчыўшы, колькi? (0) 

14. Колькi трэба лiтар “Л”, каб атрымаўся прадмет мэблi? (сто Л) 

15. Што лягчэй кiлаграм ваты цi кiлаграм жалеза? (аднолькава) 

16. Ляцелi галкi, стаялi палкi. Як сядуць галкi па адной - лiшняя галка, як сядуць галкi па две - лiшняя палка. Колькi было галак i колькi было палак? (4 галкi i 3 палкi) 

  

  
Ускладненая размiнка:  Лiчбавая дыктоўка 
  
Слова настаунiка: 
         Ад вас патрабуецца не фармулеўка адказу на тое цi iншае пытанне, а уменне правiльна адрэагаваць на мае сцвярджанне. Калi вы згодны з маiм сцвярджаннем, то ставiце 1, калi не - 0. Гэтая лiчбавая дыктоука накiравана на актуалiзацыю ведаў, якiя вы атрымалi, чытаючы рубрыку “Паслухаем мовазнаўцаў...” 

         1. Я сцвярджаю, што дзесяцiчную сiстэму запiсу лiкаў адкрылi вучоныя Старажытнага Кiтаю.  (0 - Старажытнай Iндыi) 

         2. Я лiчу, што сталiца гэтай краiны - Лондан. (0) 

         3. Я лiчу, што не ўсе словы, што маюць лiчбавае значэнне, у граматыцы прынята адносiць да лiчэбнiкаў. 

         (1 - адказ на стар. 129 падручнiка) 

         4. Я лiчу, што лiтары мелi не толькi гукавое, але i лiкавае значэнне, гэта значыць ужывалiся ў якасцi лiчэбнiкаў. (1 - адказ на стар. 129 падручнiка) 

         5. Я лiчу, што лiчэбнiк сорак спачатку быў назоўнiкам i абазначаў мяшок. Тавары, якiя знаходзiлiся ў гэтым мяшку, былi замест грошай. (1) 

         6. Я лiчу, што ў iменi Яна - 3 гукi. (0 - 4 гукi). 

  

Правiльны запiс - 001110. 

  

II.  Развiцце псiхiчных механiзмаў, 
якiя ляжаць у аснове творчых здольнасцей вучняў. 
  
1. Заданне на развiцце зрокавай памяцi 
         Запомнi! Трэнироўка памяцi не замяняе навучання, а садзейнiчае яго эффектыўнасцi! 

  
Таблiца на дошцы: 
         адна другая           сем                     трыццаць чатыры               дзевяты 

           васьмёра пяцёрка                  сорак                            два 

  

         Вучнi 3 разы перачытваюць запiс, потым таблiца закрываецца, а настаўнiк прапаноўвае вучням адказаць на наступныя пытаннi: 

         1. Колькi лiтар у апошнiм слове? (тры) 

         2. Якi з напiсаных лiчэбнiкаў мае толькi 2-ве формы пры скланеннi, канчаткi а i о? (сорак) 

         3. Назавiце састаўны лiчэбнiк. (34) 

         4. Сярод лiчэбнiкау быў адзiн назоўнiк, якi? (пяцерка) 

         5. Якiя лiчэбнiкi складалiся з аднаг складу? (два, сем) 

         6. Назавiце лiчэбнiкi, якiя пачынаюцца з лiтары д. (два, дзевяты) 

         7. Людзi спакон веку лiчаць гэты лiчэбнiк магiчным. У рускай мове ен пiшацца з мяккiм знакам, а у беларускай - не. (сем) 

         8. Колькi лiчэбнiкаў заканчвалася на зычны? (сем, сорак) 

  
2. Заданне на развiцце слыхавай памяцi. 
Слова настаўнiка: 
         Паслухайце уважлiва тэкст, а затым адкажыце на мае пытаннi: 

         Беларусь не такая вялiкая краiна, як Расiя або Амерыка, але ж i не маленькая. Пешшу ад Оршы да Бярэсця чалавек iшоў бы 2 днi. Прычым тупаць прыйшлося б ад ранку да вечара, па 40 км у дзень. Тры пары чаравiкоў стапталася б у дарозе. А на машыне гэты шлях можна адолець за 7 гадзiн. Самалет праляцiць над Беларуссю ад паўдневай яе мяжы да паўночнай, бадай што, за 1 гадзiну. 
         1. З якiмi краiнамi аўтар гэтага артыкула параўноўвае Беларусь? 

         2. Ад якога горада i да якога чалавеку прыйшлося б дабiрацца 2 днi, калi б ен iшоў пешшу? 

         3. Колькi кiламетраў у дзень прыйшлося б адольваць? 

         4. Колькi пар чаравiкау стапталася б у дарозе? 

         5. Колькi гадзiн складзе гэты шлях, калi ехаць на машыне? 

         6. Ад якiх 2-х межау Беларусi самалет праляцiць за 1 гадзiну? 

  

3. Развiваем увагу! 
Слова настаунiка: 
         Дзецi, вам прапаноуваецца таблiца, у якой у розным парадку запiсаны лiчбы ад 1 да 20. 

         Калi лiчбау 20, то клетачак 16. Гэта азначае, што нейкiя чатыры лiчбы прапушчаны. Ад вас патрабуецца вочкамi водзячы па таблiцы, адшукаць усе лiчбы i выпiсаць у сшытак прапушчаныя, а таксама растлумачыць iх напiсанне. 

         Таблiца змешчана на дошцы, гэта псiхалагiчны тэст, накiраваны на выяуленне, а пры сiстэматычным выкарыстаннi i на развiцце узроўня увагi, хуткасцi рэакцыi, можа быць з поспехам выкарыстаны з рознымi дыдактычнымi мэтамi. 

Таблiца Шультэ. 

                                                                                                       (4, 11, 17, 19) 

  

         Той вучань, якi хутчэй за iншых адшукаў прапушчаныя лiчбы, iдзе да дошцы, запiсвае iх i тлумачыць правапiс. 

  
4. Развiваем уяуленне. 
Казка пра лiчбы. 
Слова настаунiка: 
         Перш чым мы з вамi апынемся ў казачнай Краiне Лiчэбнiка, папросiм кожную лiчбу прадставiцца i сказаць, на што яна падобна: 

                                               1 - абламаная галiнка 

                                               2 - вутачка 

                                               3 - ластаўка 

                                               4 - перавернуты стул 

                                               5 - серп 

                                               6 - дзвярны замочак 

                                               7 - качарга 

                                               8 - два абаранка 

                                               9 - кот з хвастом 

         Адпрауляемся у падарожжа. Дарога выводзiць нас да казачнага домiка. Нарэшце мы зможам адпачыць. I раптам ля самых дзвярэй чуецца загадкавы голас: “Вы зможаце зайсцi, калi адкажаце, на што падобныя акаляючыя вас прадметы?”. 

         Ну што ж, давайце паспрабуем?! 

         У небе летае ластаўка... (вучнi адказваюць - 3) Па возеры плавае вутачка (2). Пахне сенам. Каля веснiчак ляжыць серп (5). Устаўляем ключ у дзвярны замок (6). Смачна пахне абаранкамi, яны ляжаць на стале, але не простыя, а злепленыя па два, ды пасыпаныя макам (8). Каля печы стаiць качарга (7). А на печцы грэцца кот, у якога хвост звiсае справа налева (9). Паставiлi ля стала перавернуты стул (4), паелi абаранкау i рушылi далей. Я думаю, што на ўроку матэматыкi вы патрабуеце усе гэта намаляваць, а мы з вамi пераходзiм да наступнага этапа. 

  
  

III.  Рашэнне часткова - пошукавых задач. 
  

Слова настаўнiка: 
         1. Прадоўжым работу над выпрацоўкай арфаграфiчных уменняў. Сення наша слоунiкава - арфаграфiчная дыктоўка называецца  “Сакалiны зрок”. 

         Стамiцца, адвакат, вастрыць, адварыць, кiпяцiць, прасторны, хiтрыць, семафор, сараканожка, гадзiннiк. 

         Знойдзем схаваныя у словах лiчэбнiкi. 

         2. А зараз заданне ўскладняецца, калi раней словы дапамагалi нам схаваць лiчбу, то цяпер лiчбы схавалi слова. 

         Разгадаем з вамi такiя знешне падобныя рэбусы: 

(запiс на дошцы) 

                                      1 оцтва                1 бор У 1             па3ёт 

                                      ф1а                      с3ж            2ход           па2л 

  

Адказы: адзiноцтва, разбор, укол, патрыёт, фраза, стрыж, параход, падвал. 

         3. Наступнае часткова - пошукавае заданне называецца “Рэшата”. 

         Размеркаваць дадзеныя лiчэбнiкi на 3 групы. 

Сем сантыметрау, дзве трэцiя сутак, васьмера коней, дзве рукi, тры чацвёртыя ўраджаю, дзевяноста яблынь, пяцёра гусей, адна сотая кiламетра, чацвёра дзяцей, шэсць талерак, адна пятая секунды. 

  

	Цэлы лiк 
	Дробавыя лiчэбнiкi 
	Зборныя лiчэбнiкi 

	  
	  
	  


  

         4. Тэст “Чацвёрты лiшнi”. 

Слова настаунiка: 
         Уважлiва разгледзьце лiчэбнiкi, аб’яднаныя ў адзiн рад i знайдзiце лiшнi; дакажыце, чаму менавiта гэты лiчэбнiк лiшнi. 

         а/ адзiнаццаць, восем, дваццаць два, семнаццаць. 

                   (лiшнi - дваццаць два, так як ен састауны) 

         б/ пяцёра, васьмёра, шасцёра, паутара. 

                   (лiшнi - паутара, гэта лiчэбнiк дробавы) 

         в/ шосты, чатыры, дваццаць, тысячны. 

                   (лiшнi - чатыры - колькасны лiчэбнiк, а усе астатнiя парадкавыя) 

  
IV.  Творчыя заданнi. 
  

         1. Рашыць развiваючыя каноны. 

Развiваючы канон - гэта практыкаванне, элемент iнтэлектуальнай гульнi цi задача, якая складаецца з 6-цi прасторава аб’яднаных элементау, звязаных памiж сабой лагiчна. Каб рашыць той цi iншы канон, вучню трэба уключыць здагадку, iнтуiцыю, узнавiць тыя веды, якiя ужо маюцца, i ў той жа час адысцi ад шаблонау, правесцi мiнi - даследванне: 

 

1)      10     Д                3)      пяць           П                

          11     А                         225             С 

          50     ?                          70               ?        

  

                    2)      першы       П                         4)      4                 Ц 

                             два             К                                   чацвёра     З 

                             шосты        ?                                    4/5              ? 

  

Адказы:     1) 10 - дзесяць,                     3) пяць - просты, 

                       11 - адзiнаццаць,                   225 - састауны, 

                       50 - пяцьдзесят                      70 - складаны, 

                       ? - П                                          ? - С 

                                      2) першы - парадкавы,                  4) чатыры - цэлы лiк, 

                                         два - колькасны,                             чацвёра - зборны, 

                                         шосты - парадкавы,                  4/5 - дробавы        

                                               ? - П                                                ? - Д 

         Заданне 2. 

Слова настаунiка: 
         Прыйшлi сення на ўрок лiчэбнiкi 2 i 3 i гавораць: “Не хочам мы больш быць лiчэбнiкамi. Надакучыла. Ператварыце нас, калi ласка, у iншыя часцiны мовы. 

         Як жа iх ператварыць у назоунiкi, прыметнiкi, дзеясловы, прыслоуi? Падумайце... 

         Адказы:     двойка, двайны, дваiцца, двойчы. 

                            тройка, трайны, траiцца, тройчы i iнш. 

  

         Заданне 3. 

         Успомнiцб як мага больш прыказак, у якiх ёсць лiчбы. Перамагае тая група, якая успомнiла большую колькасць прыказак i прымавак. 

  

         Заданне 4. 

         Паслухайце, калi ласка тэкст, якi быў складзены вучнем. У гэтым тэксце была выкарыстана прыказка, у якой ёсць лiчба. 

  

Два разы не памiраць 
                   Гарэу дом. А у iм засталося дзiця. Нiхто не мог увайсцi у дом. Салдат падбег i сказау: 
                   - Я пайду! 
         Яму гаварылi: 
                   - Згарыш! 
         Але ен быу цвёрды у сваiм рашэннi: 
                   - Дзвюм смярцям не бываць, а адной не мiнаваць! 
         Кiнуўся у хату i вынес дзiця. 
  

V. Дамашняе заданне: 
         Прыдумаць мiнi - сачыненне, каб у iм выкарыстоувалася прыказка з лiчэбнiкам. 

  

VI. Падвядзенне вынiкаў урока, выстаўленне адзнак. 
 

